
«Բնապահպանական իրավախախտումների հետևանքով կենդանական և բուսական աշխարհին պատճառված վնասի հատուցման սակագների մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի վերաբերյալ շահագրգիռ մարմինների ներկայացված կարծիքները
	Առարկության, առաջարկության հեղինակը¸

գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացու-թյուն
	Կատարված փոփոխությունները

	1
	2
	3
	4

	ՀՀ արդարադատության նախարարություն,

06.06.2011թ.

N 01/3378-11
	Նախագծի 1-ին հոդվածն անհրաժեշտ է խմբագրել` համապատասխանեցնելով «Իրավական ակտերի մասին» Հայաստանի Հանրապետության օրենքի 39-րդ հոդվածի 2-րդ մասի պահանջներին:
	Առաջարկությունն ընդունվել է
	Օրենքի նախագծի 1-ին հոդվածը խմբագրվել է:

	
	Միաժամանակ հայտնում ենք, որ նախագիծն անհրաժեշտ է համաձայնեցնել Հայաստանի Հանրապետության գյուղատնտեսության նախարարության հետ:
	Առաջարկությունն ընդունվել է
	Օրենքի նախագիծը համաձայնեցվել է ՀՀ գյուղատնտեսության նախարարության հետ:

	ՀՀ ֆինանսների նախարարություն,

10.05.2011թ.

N 1/4.5-2/78582-11
	Դիտողություններ և առաջարկություններ չեն ունեցել:
	
	

	ՀՀ գյուղատնտեսության նախարարություն,

05.05.2011թ.

N ՄԿ/10.1/2237-11
	Դիտողություններ և առաջարկություններ չեն ունեցել:
	
	

	Հայաստանի որսորդների և ձկնորսների միավորում ՀԿ
18.05.2011թ.

N 1-04/1
	Դիտողություններ և առաջարկություններ չեն ունեցել:
	
	

	ՀՀ Գիտությունների Ազգային Ակադեմիա

13.06.2011թ. N 24-01/326
	
	
	

	ՀՀ ԳԱԱ Բուսաբանության Ինստիտուտ


	նախագծի 5-րդ հոդվածի 3-րդ կետի լրացված 3.1) կետում` “ոչնչացման” բառից հետո լրացնել “և/կամ դրանց առանձին մասերի հավաքը` ընդհատակյա մասը, ցողունները, տերևները, ծաղիկները և պտուղները ”,


	Առաջարկությունն ընդունվել է
	Օրենքի նախագծի 5-րդ հոդվածի 3-րդ կետով  լրացված 3.1) ենթկետում կատարվել է համապատասխան լրացում

	
	նույն հոդվածի 3-րդ կետի լրացված 3.2) կետում` բ. ենթակետը տեղափոխել ե. ենթակետից հետո, համապատասխանաբար իջեցնելով սակագինը, քանի որ  NT կատեգորիան վտանգի աստիճանով գտնվում է  VU կատեգորիայից ավելի ցածր: Ինչպես նաև փոփոխել կատեգորիայի անվանումը` “անհետացման եզրին գտնվող” փոխարեն “վտանգման սպառնացող վիճակին մոտ գտնվող”, հանել զ. ենթակետը, քանի որ DD կատեգորիան նշանակում է տվյալների անբավարարություն, հետևաբար, անհնար է ճիշտ գնահատել վտանգի կատեգորիան, 
	Առաջարկությունն ընդունվել է
	Օրենքի նախագծի 5-րդ հոդվածի 3-րդ կետով  լրացված 3.2) ենթկետում կատարվել են համապատասխան (առաջարկից բխող) փոփոխություններ

	
	նույն հոդվածի 7-րդ կետում` ավելացնել “ Եթե նշված տարածքներում աճում են Կարմիր գրքում գրանցված բույսեր, ապա վնասի հատուցման չափը հաշվարկվում է սույն ենթակետում բերված համապատասխան  սակագների կրկնապատիկից-հնգապատիկի չափով` այդ տեսակների հազվագյուտության կատեգորիայից կախված”
	Առաջարկությունն ընդունվել է մասամբ
	Օրենքի նախագծի 5-րդ հոդվածի 7-րդ կետում  կատարվել են համապատասխան (առաջարկից բխող) լրացումներ: Գործնականում տարամեկնաբանություններից խուսափելու նպատակով «սակագների կրկնապատիկից-հնգապատիկի չափով` այդ տեսակների հազվագյուտության կատեգորիայից կախված» ձևակերպման փոխարեն ընդունվել է «սակագների հնգապատիկի չափով» տարբերակը

	
	, ավելացնել նաև “Կարմիր գրքում գրանցված տեսակների միջավայրերի խախտման կամ ոչնչացման դեպքում տնտեսական գործունեության արդյունքում վնասի հատուցման չափը հաշվարկվում է սույն ենթակետում բերված համապատասխան սակագների չափով”
	Առաջարկությունը չի ընդունվել 
	Խնդրո առարկա լրացման կարիքը չկա, քանի որ սույն օրենքի 1-ին հոդվածով սահմանված է օրենքի կառավարման առարկան, որը ներառում է առաջարկվող դրույթը

	
	նախագծի 6-րդ հոդվածի 2-րդ կետի լրացված 8.1) մասում “բույսերի` արմատը, պտուղը, սերմը” բառերը փոխարինել “բույսերի ցանկացած մասը” բառակապակցությամբ, 
	Առաջարկությունը ընդունվել է
	Օրենքի նախագծի 6-րդ հոդվածի 2-րդ կետով լրացված 8.1 կետում կատարվել է համապատասխան (առաջարկից բխող) փոփոխություն

	
	հոդվածը լրացնել 8.2 մասով հետևյալ բովանդակությամբ` “Մասնագիտացված պետական գիտական հաստատություններին գիտահետազոտական նպատակներով թույլատրվում է բույսերի սահմանափակ հավաք” ինչպես նաև ավելացնել, որ հոդվածը  վերաբերվում է Կարմիր գրքում գրանցված բույսերի և կենդանիների տեսակներին:
	Առաջարկությունը  չի ընդունվել 
	Խնդրո առաջարկը սույն օրենքի կարգավորման խնդիրը չէ 

	ՀՀ ԳԱԱ Կենդանաբանության Ինստիտուտ
	Առաջարկությունները ներկայացված են էլեկտրոնային տարբերակով (կցվում են)
	Բոլոր առաջարկությունները ընդունվել են
	Օրենքի նախագիծը համապատասխան հոդվածներում կատարվել են համապատասխան (առաջարկից բխող) փոփոխություններ


                ՀՀ բնապահպանության նախարար                                                   Արամ Հարությունյան
